
 

 

 

  

7. jarduera 

Josune Mendia 

Lurra egarri da 

7. jarduera 

Uraren kontsumoa 



Uraren kontsumoa 1 

 

 

URAREN KONTSUMOA  

Ur asko eta asko erabiltzen dugu ia ohartu gabe: hortzak garbitzean, dutxatzean, 

janaria prestatzean eta abar. Inoiz pentsatu duzue zenbat litro ur gastatzen dugun egun 

batean? Uraren kontsumo arduratsua lortzeko lehen urratsa haren neurriz gaineko 

erabileraren kontzientzia hartzea da. Egunero gutxi gorabehera zenbat ur erabiltzen 

dugun kalkulatuko dugu jarduera honetan, bi metodo erabiliz. 

 

Prozedura 

1. metodoa 
 

Etxean bizi zareten pertsona bakoitzarekin jarraian ageri den antzeko taula bete 

beharko duzue. 

 

 Jarduera Maiztasuna astean Ur-kontsumoa 
astean (L) 

    

   

   

   

   

   

Aste osoko ur-kontsumoa (L) = 

Taula betetzeko jarraibideak: 

 Lehen zutabean, idatzi ura gastatzen duen familiakidearen izena. 

 Bigarren zutabean, idatzi ura gastatzea dakarten jarduera guztiak, hala nola 

dutxatzea, hortzak garbitzea, komuneko tanga hustea...   

 Hirugarren zutabean, adierazi zenbat aldiz egiten duzuen etxean jarduera 

horietako bakoitza.  

 Idatzi laugarren zutabean zenbat ur gastatzen den jarduera horietako bakoitzean. 

Horretarako, azpiko taula erabil dezakezue erreferentzia gisa, uraren gutxi 

gorabeherako kontsumoa kalkulatzeko. Taula hau ere aurkituko duzue 

fitxategiaren barruan.   

o Jarduera bakoitza egiten duzuen aldien kopurua biderkatu gutxi 

gorabeherako ur-kontsumoaz. Idatzi emaitza laugarren zutabean. Ur-

kantitate hori kontsumitzen duzue etxean astero jarduera bakoitzeko, 

litrotan adierazita. 

o Azkenean, ur-kontsumo osoa zein den jakiteko, batu laugarren zutabeko 

emaitza partzial guztiak. Idatzi batura eskuinaldeko behealdeko laukian. 

Adibidez: 
 Jarduera Maiztasuna astean Ur kontsumoa astean 

(L) 

 

 

Jokin 

Dutxatu (5min) 7 aldiz 7*50L= 350 L 

Hortzak garbitu (iturria itxita) 3 aldiz egunean = 21 aldiz 21*1,5 L= 31,5 L 

Ontzi-garbigailua erabili 4 aldiz 4*25= 100 L 

Eskuak garbitu 5 aldiz egunean = 35 aldiz 35*1,5 L= 55,2 L 

…   

Uraren gutxi gorabeherako kontsumo-taula 

Jarduera Gutxi gorabeherako 

kontsumoa 

Garbigailua erabiltzea 80 L 

Ontzi-garbigailua erabiltzea 25 L 

Platerak eskuz garbitzea 100 L 

Etxe txikia garbitzea 15 L 

Etxe handia garbitzea 40 L 

5 minutuko dutxa 50 L 

10 minutuko dutxa 100 L 

Bainatzea 200 L 

Hortzak garbitzea (iturria irekita) 30 L 

Hortzak garbitzea (iturria itxita) 1,5 L 

Eskuak garbitzea 1,5 L 

Bizarra egitea (iturria irekita) 50 L 

Bizarra egitea (iturria itxita) 3 L 

Autoa mangeraz garbitzea 500 L 

Komuneko tanga hustea 12 L 

Komuneko tangaren erdia hustea 6 L 

Lorategia/ortu txikia ureztatzea 75 L 

Etxeko landareak ureztatzea 5-15 L 

Ura edatea 1-2 L 

Lortutako datu horiekin honako hau egin beharko duzu:  

a) Kalkulatu familia osoaren ur-kontsumoa asteko eta eguneko . 

b) Lortutako datuekin, egin ezazu barra-diagrama bat, jarduerak eta hauen 

kontsumoa guztira adieraziz. 

 c) Egin ezazu barra diagrama bat familiakide bakoitzaren ur-kontsumoa 

espezifikatuz.  

Zuen eguneroko ur-kontsumoa kalkulatu ondoren, adierazi zuen kasua beste 

kideei. Saiatu denon artean erantzuten galdera hauei:  

 Zer jardueratan gastatzen da ur gehien? 

 Zuen ustez, handia da zuen ur-kontsumoa? Zergatik? 

 Zuen ustez, murritz daiteke zuen ur-kontsumoa? Nola egingo zenukete? 

2.metodoa 

Web orrialde honetan era automatiko batean kalkula dezakezu ur-kontsumoa. 

Zure familia osatzen duten pertsona guztiak testa egin dezatela eskatu. 

http://www.tuhuellaecologica.org/encuestas/ura.asp  

Ondorioak: 

Konpara itzazu bi metodoen bidez lortutako emaitzak eta egin ezazu  ondorioetan 
oinarritutako txosten bat. Proposa itzazu bertan ura aurrezteko neurriak. 


